
Shri Samartha Ramadasa Aratrika

ஶ்ரீஸமர்த²ராமதா³ஸாராத்ரிகா

ஜய ஜய ராமதா³ஸ மஹாருத்³ராவதார ।
மஹாமங்க³ளாராத்ரிகாம் குர்வே ஸச்சிதா³நந்த³॥ த்⁴ருவபத³ம் ॥
ராமஸூர்யஶக்தியுக்த ஜம்பூ³நாமமாங்க³ல்ய ।
பூ⁴ஸுரகுலதீ³ப நாராயணநாமந் ॥ 1॥
ஆத³ர்ஶப்³ரஹ்மசர்ய ஜ்ஞாநவைராக்³யதே³ஹ ।
விவேகபு³த்³தி⁴ஸூர்ய ப⁴க்திபா⁴வஶாந்திசந்த்³ர ॥ 2॥
விவாஹபடபவந ஸாவதா⁴நஶப்³த³வேத⁴ ।
ஸம்ஸாரமோஹதா³வ மாயாவிக்⁴நவிநாஶ ॥ 3॥
நாஸிகக்ஷேத்ரரத்ந கோ³தா³தீரதபோமூர்தே ।
தீ³நஸதீபதிதா³நமஹாகாருண்யஸிந்தோ⁴ ॥ 4॥
கா³யத்ரீமந்த்ரபூ⁴ஷ ராமமந்த்ராலங்கார ।
த்³வாத³ஶாப்³த³தப:பூர்திமஹாதப:ப்ரபா⁴வ ॥ 5॥
பா⁴ரததீர்த²பத்³ம த்³வாத³ஶாப்³த³ப்ரதீ³ப ।
ஶுஷ்கஜநபரிதோஷநவபல்லவவஸந்த ॥ 6॥
ஶிவசாதகமேக⁴ ஶிவஸ்வராஜ்யமூல ।
தே³வத்³விஜகோ³பால வேத³த⁴ர்மமஹிமந் ॥ 7॥
ஸத்யஜ்ஞாநாநந்த³கந்த³ பரப்³ரஹ்மஸ்வரூப ।
ஆநந்த³க⁴நரூப ஜீவமோக்ஷகர்ணதா⁴ர ॥ 8॥
இதி ஶ்ரீமத் பரமஹம்ஸபரிவ்ராஜகாசார்ய ஸத்³கு³ரு ப⁴க³வாந்
ஶ்ரீத⁴ரஸ்வாமீமஹாராஜவிரசிதா ஶ்ரீஸமர்த² ராமதா³ஸாராத்ரிகா ஸம்பூர்ணா ।
தா³ஸநவமீ,ஶ்ரீக்ஷேத்ரவரத³புரம்,ஸம்வத்ஸர: - 1970

